
ᑐᓴᒐᒃᓴᓂᒃ ᑐᓴᖅᑎᑦᑎᔾᔪᑦ 
    

2-2943 
 

ᑲᓇᑕᐅᑉ ᓄᑖᖅ ᒐᕙᒪᖓ ᑲᔪᓯᒋᐊᖅᑎᑦᑎᕗᖅ ᐱᖑᐊᕐᔪᐃᑦ ᓴᓗᒻᒪᖅᓴᖅᑕᐅᔾᔪᑎᒃᓴᖓᓂᒃ 
 
ᖃᒪᓂ'ᑐᐊᖅ, ᓄᓇᕗᑦ (ᓯᑎᐱᕆ 26, 2007) – ᑲᓇᑕᐅᑉ ᓄᑖᖅ ᒐᕙᒪᖓ ᓯᕗᒻᒧᐊᒃᑎᑦᑎᕙᓪᓕᐊᔪᖅ 
ᒥᐊᓕᒐᐃᑦ ᑕᕆᐅᖏᓐᓂ ᓴᐳᔾᔨᔨᓄᑦ ᓇᐅᑦᑎᖅᓱᕐᕕᕕᓂᐊᑕ ᓴᓗᒻᒪᖅᓴᖅᑕᐅᓂᕆᓂᐊᖅᑕᖓᓂᒃ 
ᐱᖑᐊᕐᔪᖕᓂ ᓄᓇᕗᒻᒥ.  
 
ᓂᖅᑐᕐᓇᖅᑐᖅ ᑦᓴᒃ ᓱᑐᕌᓪ, ᐃᓄᓕᕆᔨᑐᖃᒃᑯᑦ ᒥᓂᔅᑕᖓᑦ ᒐᕙᒪᑐᖃᒃᑯᓪᓗ ᐊᓪᓚᖓᔪᓂᒃ ᐊᓪᓚᓂᒡᓗ 
ᐊᑎᖃᖃᑕᐅᙱᑦᑐᓂᒃ ᐅᖃᖃᑎᖃᖅᑎᐊ, ᐱᖃᑎᒋᓪᓗᓂᐅᒃ ᓂᖅᑐᕐᓇᖅᑐᖅ ᒪᐃᑯᓪ ᐊᒻ. ᕗᐊᑎᐊᐃ, 
ᓴᓇᔪᓕᕆᔨᒃᑯᑦ ᑲᓇᑕᒥ ᒥᓂᔅᑕᖓᑦ, ᐅᓪᓗᒥ ᓇᓗᓇᐃᖅᓯᕗᖅ ᕿᑭᖅᑖᓗᒃ ᐊᐅᓚᔾᔪᑎᓕᕆᔩᑦ 
ᐱᓕᕆᐊᖃᕈᒪᓂᕐᒧᑦ ᐊᑭᑦᑐᕋᐅᑎᔪᓂᒃ ᑳᓐᑐᓛᒃᑖᕐᓂᖓᓂᒃ ᓴᓗᒻᒪᖅᓴᐃᓂᐊᓕᖅᖢᑎᒃ $11.1 
ᒥᓕᐊᓐᑐᖅᑐᒥᒃ ᐱᖑᐊᕐᔪᖕᓂ. 
 
“ᑖᔅᓱᒪ ᐱᖓᓱᓄᑦ ᐊᕐᕌᒍᓄᑦ ᐱᓕᕆᐊᒃᓴᐅᑉ ᑳᓐᑐᓛᒃᑖᖑᓂᖓ ᓇᓗᓇᐃᖅᓯᕗᖅ ᑲᓇᑕᐅᑉ ᓄᑖᖅ ᒐᕙᒪᖓ 
ᓴᓗᒻᒪᖅᓴᐃᔪᒪᓂᖓᓂᒃ ᐅᑭᐅᖅᑕᖅᑐᒥ ᓱᕈᖅᓯᒪᔪᓂᒃ", ᐅᖃᕐᐳᖅ ᒥᓂᔅᑕ ᓱᑐᕌᓪ. "ᐃᓂᐊ ᐃᓂᑐᖃᖓᓄᑦ 
ᐅᑎᖅᑎᑕᐅᓯᒻᒫᑦ, ᓱᕉᓂᖃᙱᑦᑎᐊᓕᕐᓗᓂ, ᐱᓕᕆᐊᖅ ᑮᓇᐅᔭᑎᒍᑦ ᐱᕚᓪᓕᕈᑎᒃᓴᓂᒃ ᓄᓇᕗᒻᒥᐅᓄᑦ 
ᐃᓄᐃᓪᓗ ᐱᓇᓱᐊᒐᖏᓐᓄᑦ ᓴᖅᑭᑦᑎᓂᐊᖅᑐᖅ - ᑮᓇᐅᔭᓂᒃ ᐊᑐᕐᕕᐅᔭᕆᐊᖃᒻᒪᕆᒃᑎᓪᓗᒋᑦ". 
 
ᐱᖑᐊᕐᔪᐃᑦ 16 ᑭᓗᒦᑕᓂᒃ ᐅᖓᓯᖕᓂᖃᖅᑎᒋᔪᖅ ᑲᖏᖅᑐᒑᐱᖕᒧᑦ, ᕿᑭᖅᑖᓗᖕᒥ. 1954-ᒥ ᒥᐊᓕᒐᐃᑦ 
ᑕᕆᐅᖏᓐᓂ ᓴᐳᔾᔨᔨᓄᑦ ᓴᖅᑭᑕᐅᓚᐅᖅᓯᒪᔪᖅ ᐅᖓᓯᒃᑐᒃᑯᑦ ᖃᖓᑕᔪᓂᒃ ᓇᐅᑦᑎᖅᓱᕐᕕᙳᖅᖢᓂ, 
ᐃᒃᓯᖕᓇᖅᑕᐅᓪᓗᓂ 1974-ᒥ. ᐱᖑᐊᕐᔪᐃᑦ ᑲᓇᑕᐅᑉ ᒐᕙᒪᖓᓄᑦ ᑲᒪᒋᔭᒃᓴᐅᑎᑖᖑᒃᑲᓐᓂᓚᐅᖅᑐᖅ 
ᑕᐃᑲᓂ. ᐃᓂᖓ ᑲᒥᓯᓇᐅᑉ ᓄᓇᖓᓃᓕᕐᓂᖓᓄᑦ, ᓄᓇᕗᑦ ᒐᕙᒪᖓᑦ ᓴᓗᒻᒪᖅᓴᖅᑕᐅᔾᔪᑎᒃᓴᖓᓂᒃ 
ᐋᖅᑭᒃᓱᐃᖃᑕᐅᓯᒪᔪᑦ ᐊᒻᒪ ᓴᓗᒻᒪᖅᓴᖅᑕᐅᓂᖓᓂᒃ ᑮᓇᐅᔭᖃᕈᑎᒃᓴᓄᑦ ᐃᑲᔪᖅᓯᒪᓪᓗᓂ. 
 
“ᐊᓕᐊᓇᐃᒍᓱᒃᑐᒍᑦ ᑲᓇᑕᐅᑉ ᒐᕙᒪᖓᑦ ᐱᖑᐊᕐᔪᐃᑦ ᓴᓗᒻᒪᖅᓴᖅᑕᐅᓂᖓᓄᑦ ᐱᓕᕆᖃᑎᒋᓂᐊᕋᑦᑎᒍᑦ," 
ᐅᖃᕐᐳᖅ ᓂᖅᑐᕐᓇᖅᑐᖅ ᓚᕖᓂᐊ ᐳᕋᐅᓐ, ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᑦ, 
ᓄᓇᕗᑦ ᒐᕙᒪᖓᓂ. “ᐱᓕᕆᐊᖅ ᓄᓇᕗᒻᒥᐅᓄᑦ ᐱᕚᓪᓕᕈᑕᐅᓂᐊᖅᑐᖅ ᐃᖅᑲᓇᐃᔮᑎᒍᑦ ᐊᒻᒪ 
ᐱᓕᒻᒪᒃᓴᕐᓂᒃᑯᑦ ᓄᓇᓕᖕᓄᓪᓗ ᐱᕙᓪᓕᐊᔾᔪᑕᐅᓗᓂ.” 
 
ᕿᑭᖅᑖᓗᒃ ᐊᐅᓚᔾᔪᑎᓕᕆᔩᑦ ᐃᓄᖕᓄᑦ ᓇᖕᒥᓂᕆᔭᐅᔪᖅ ᐃᖃᓗᖕᓃᖦᖢᓂ. ᐱᓕᕆᐊᖑᓂᓕᒫᖓᓂ, 
ᑳᓐᑐᓛᖃᖅᑎ ᓴᖅᑭᑦᑎᓂᐊᕐᓂᕋᖅᓯᒪᔪᖅ ᐱᑕᖃᖅᑎᑦᑎᓗᓂᓘᓐᓃᑦ 41-ᓂ ᐃᖅᑲᓇᐃᔮᖑᐃᓐᓇᕐᓂᐊᖅᑐᓂᒃ 
ᓄᓇᕗᒻᒥ, ᐃᓚᐅᓪᓗᑎᒃ 35-ᖑᓪᓗᐊᖅᑐᑦ ᐃᓄᖕᓅᖓᔪᑦ. ᕿᑭᖅᑖᓗᒃ ᐊᐅᓚᔾᔪᑎᓕᕆᔩᑦ ᐃᓄᖕᓄᑦ 
ᓇᖕᒥᓂᕆᔭᐅᔪᓄᑦ ᑳᓐᑐᓛᒃᓯᖃᑦᑕᕐᓂᐊᕐᒥᔪᖅ ᐱᓕᕆᐊᑉ 75 ᐳᓴᖏᓐᓂᒃ ᐱᓕᕆᐊᒃᓴᐅᔪᓂᒃ ᐊᒻᒪ 
ᑲᖏᖅᑐᒑᐱᖕᒥᐅᓂᒃ ᐃᖅᑲᓇᐃᔭᖅᑎᑦᑎᖃᑦᑕᕐᓂᐊᖅᖢᓂ ᐱᖓᓱᓄᑦ ᐊᕐᕌᒍᓄᑦ ᑳᓐᑐᓛᖃᕐᓂᕐᒥᓂᒃ. 
 
 
 

                                                    
 



 
-2- 

 
ᓴᓇᔪᓕᕆᔨᒃᑯᑦ ᑲᓇᑕᒥ ᐱᖑᐊᕐᔪᖕᓂ ᐱᓕᕆᐊᖃᕈᒪᔪᓄᑦ ᑐᒃᓯᕋᐅᑦ ᐊᑐᐃᓐᓇᕈᖅᑎᓚᐅᖅᑖ MERX.ca-ᑯᑦ, 
ᑲᓇᑕᐅᑉ ᒐᕙᒪᖓᑕ ᑳᓐᑐᓛᓕᕆᓂᕐᒧᑦ ᐅᐸᒃᑕᐅᕝᕕᐊ, ᐊᑭᑦᑐᕋᐅᑕᐅᔪᑦ ᐱᖓᓱᓂᒃ ᒪᓕᒋᐊᓕᖕᓂᒃ 
ᒪᓕᒃᓯᖕᒪᖔᑕ ᕿᒥᕐᕈᔭᐅᓚᐅᖅᑐᑦ: ᑳᓐᑐᓛᒃᑖᕋᓱᒃᑑᑉ ᒪᓕᒋᐊᓕᖕᓂᒃ ᒪᓕᖕᓂᐊᕐᓂᕋᐅᑎᖏᑦ, 
ᐊᐅᓚᑦᑎᔨᐅᓂᐊᖅᑐᑦ ᐱᓕᕆᐊᖃᕈᓐᓇᑦᑎᐊᕐᓂᖏᑦ ᐃᓄᖕᓂᒡᓗ ᐱᕚᓪᓕᖅᑎᑦᑎᓂᐊᕈᒪᓂᖏᑦ. ᐱᓕᕆᐊᖅ 
ᑮᓇᐅᔭᖃᖅᑎᑕᐅᔪᖅ ᒐᕙᒪᑐᖃᒃᑯᑦ ᓱᕈᖅᓯᒪᔪᖁᑎᖏᑦ ᓴᓗᒻᒪᖅᓴᖅᑕᐅᔾᔪᑎᒃᓴᖏᑦᑕ ᐸᕐᓇᐅᑖᒍᑦ. 
 
ᐱᖑᐊᕐᔪᐃᑦ ᓴᓗᒻᒪᖅᓴᖅᑕᐅᓯᒋᐊᕐᓂᐊᖅᑐᖅ 2008 ᐊᐅᔭᖓᓂ. ᐱᔭᕇᖅᑕᐅᓇᓱᖕᓂᐊᕋᓱᒋᔭᐅᔪᖅ 
ᐊᕐᕌᒍᓄᑦ ᒪᕐᕉᖕᓄᑦ ᓴᓇᔩᓪᓗ ᐃᒡᓗᖁᑎᖏᑦ ᐊᒻᒪ ᓴᓇᕐᕈᑏᑦ ᐊᓂᑕᐅᔪᒃᓴᐅᑕᐅᓪᓗᑎᒃ 2009 ᓄᙳᐊᓂ. 
ᓴᓗᒻᒪᖅᓴᖅᑕᐅᓂᖓ ᐱᔭᕇᕐᐸᑦ, ᐃᓄᓕᕆᔨᑐᖃᒃᑯᑦ 25-ᓄᑦ ᐊᕐᕌᒍᓄᑦ ᐃᓂᐊᓂ ᓇᐅᑦᑎᖅᓱᕈᑎᒃᓴᒥᒃ 
ᐊᑐᓕᖅᑎᑦᑎᓂᐊᖅᑐᑦ. 

ᑐᓴᖅᑎᑦᑎᔾᔪᑎ ᑖᓐᓇ ᐊᒻᒪ ᖃᓄᐃᓐᓂᐅᓯᒪᔪᑦ ᐊᑐᐃᓐᓇᐅᖕᒥᔪᑦ ᖃᕋᓴᐅᔭᒃᑯᑦ ᐅᕙᓂ 
http://www.inac.gc.ca. 

 
ᑐᑭᓯᒋᐊᒃᑲᓐᓂᕐᕕᐅᔪᓐᓇᖅᑐᑦ ᐅᑯᐊ ᑐᓴᖅᑎᓪᓗᒋᑦ: 
 
ᒥᓂᔅᑕᐅᑉ ᐊᒡᓚᒡᕕᐊ     ᑭᒃᑯᑐᐃᓐᓇᕐᓂᒃ ᑐᓴᐅᒪᑎᑦᑎᔩᑦ 
ᕕᓕᑉ ᒪᐃᓛᑦ      ᐃᓄᓕᕆᔨᑐᖃᒃᑯᓐᓂ 
ᑭᒃᑯᓕᒫᓂᒃ ᑐᓴᐅᒪᑎᑦᑎᔨ    819-953-1160 
ᓂᖅᑐᕐᓇᖅᑐᖅ ᑦᓴᒃ ᓱᑐᕌᓪ ᐊᒡᓚᒡᕕᐊᓂ 
819-997-0002 
 
ᒪᕇᐊ ᐅᕼᐆᓐ 
ᐃᓄᓕᕆᔨᑐᖃᒃᑯᓐᓂ – ᓄᓇᕗᑦ 
867-975-4725 
ohearnm@inac.gc.ca 
 
ᑭᒃᑯᑐᐃᓐᓇᕐᓂᒃ ᑐᓴᐅᒪᑎᑦᑎᔩᑦ 
ᓴᓇᔪᓕᕆᔨᒃᑯᑦ ᑲᓇᑕᒥ 
819-956-2315 
 
ᓵᓐ ᒪᐃᓕ 
ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 
ᓄᓇᕗᑦ ᒐᕙᒪᖓᓂ 
867-645-8101 
smaley@gov.nu.ca 


